Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Unescori "Errioxako eta Arabako Errioxako ardoaren eta mahastiaren paisaia kulturala" kultur ondare izendatzeko egin den eskaeran Nafarroako udalak sartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Román Felones Morrás jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Osoko Bilkuran ahoz erantzuteko:

Urtarrilaren 31n bukatzen da epea Espainiako Gobernuak Unescori aurkez diezaion, Kultura Ministerioaren bidez, Errioxako eta Arabako Errioxako ardoaren eta mahastiaren paisaia kulturala kultur ondare izendatzeko eskaera.

Urtarrilaren 29an, Nafarroako Gobernuko Kulturako zuzendari nagusiak Espainiako Gobernuko Hezkuntza, Kultura eta Kirol Ministerioko Arte Ederretako zuzendari nagusiari igorritako gutun baten berri izan du gure parlamentu-taldeak, zeinean eskatzen baita espediente orokorrean sar daitezen Errioxako jatorri izendapeneko zortzi udal nafarrak, Errioxako udalekin egin zen bezala.

Eskaera hori, antza denez, sartze hori justifikatzea bilatzen duen dosier batekin batera doa.

Ezagutzen diren datu horiek ikusita, foru parlamentari honek hauxe jakin nahi du:

• Egia al da UPNk gobernatutako udal nafarrek 2014ko urtarrilaren 28a baino lehen eduki zutela eta baliatu zutela dokumentazio hori?

• Dokumentazio hori zergatik ez zitzaien eman ez ukitutako gainontzeko udalei, ez parlamentu-taldeei, zeinek aho batez eskatu baitzuten ekimen hori abiaraz zedin, gutunean bertan onartzen den moduan?

• Nafarroako Gobernuak zer beste ekimen abiarazi ditu gutun hori ministerioari igorri zitzaionetik?

• Nafarroako Gobernuaren ustez, egin zezakeen guztia eta politikoki komeni zen guztia egin al du udal horiek espediente orokorrean sartzeko?

